
	   Հատկապես Երևան քաղաքում հողատարածքների արժեքները իրական շուկայական արժեքի հետ համադրելով, ստանում ենք մեծ շեղումներ, քանի որ ըստ ներկայացված նախագծի Նոր-Արեշ 44-րդ փողոցով մինչև Նոր-Արեշ 7-րդ փողոցի հետ հատումը, այնուհետև Նոր-Արեշ 7-րդ փողոցով մինչև Նոր-Արեշ 20-րդ փողոցի հետ հատումը , ինչպես նաև Ս.Տարոնցի նրբանցք և Եղ.Թադևոսյան փողոցի հետ հատման կետից, այնուհետև Ս.Տարոնցի նրբանցքով մինչև Հ.Հովսեփյան փողոցի հետ հատումը, այնուհետև Հ.Հովսեփյան փողոցով մինչև Արտաշիսյան փողոցի հետ հատումը չի կարող լինել 5-րդ գոտի , որի արժեքը 1քմ-ի համար  կազմում է 330.000*0.17851 գործակից=58.908 ՀՀ դրամ:
	Չի ընդունվել:
	   Միասնական տարածագնահատման նոր գոտևորման աշխատանքներն իրականացվել են «Գեդոդեզիա և քարտեզագրություն» ՊՈԱԿ-ի կազմում ստեղծված աշխատանքային խմբի կողմից, որի կազմում ընդգրկված են եղել անշարժ գույքի շուկայական գնահատման ոլորտում բազմամյա փորձ ունեցող որոկավորված գնահատողներ, ինչպես նաև միջազգային փորձագետներ:  Միասնական տարածագնահատման նոր գոտևորման, գոտուց գոտի անցման քայլերի, 1 ք.մ. մակերեսով հողամասի բազային արժեքի որոշումն իրականացվել է շառավղա-կենտրոնային (դասական) մեթոդի համաձայն: Նշված մեթոդի կիրառման ժամանակ վերլուծվել են ՀՀ բոլոր համայքներում և բնակավայրերում անշարժ գույքի շուկայական գնահատողների կողմից շուրջ 51.300 հողամասերի շուկայական գնահատությունների, կադաստրի համակարգի կողմից վերջին 5 տարիների ընթացքում գրանցված իրատեսական պայմանագրային գների, ինչպես նաև առաջարկի շուկայի տվյալները, որի արդյունքում համարժեք գնային միջակայքեում գտնվող տարածքները (գնային կլաստերները) խմբավորվել են տարածագնահատման 20 առանձին գոտիներում (Երևան քաղաքը առանձնացվել է 12 գնային գոտիների): Ըստ առանձնացված տարածագնահատման գնային գոտիների հաշվարկվել է գոտուց գոտի անցման քայլը (0.65), համապատասխան գոտիների գոտիականության գործակիցները և 1 ք.մ. մակերեսով հողամասի բազային արժեքը կազմել է 330.000 ՀՀ դրամ (այն հանդիսանում է 1-ին գոտու՝ Երևան քաղաքի փոքր Կենտրոնի 1 ք.մ. մակերեսով հողամասի շուկայականին մոտարկված գինը): 
   Ինչ վերաբերում է ներկայացված առարկությանը, որ նշված փողոցներում ընդգրկված տարածքը չի կարող լինել 5-րդ գոտի և հողամասի 1 ք.մ. մակերեսի գինը չի կարող կազմել 58,908 ՀՀ դրամ, նշենք, որ այդ փողոցներով պարփակված տարածքը հանդիսանում է ոչ պաշտոնական «Հոլիվուդ» անվանմամբ թաղամասը, որտեղ 1 ք.մ. մակերեսով հողամասի շուկայականին մոտարկված արժեքը համապատասխանում է նշված չափին:

	Շահեն Շահինյան

	   Նախագծի հավելվածները առկա չեն։ Ինչպես կարելի է կարծիք կազմել նախագծի վերաբերյալ առանց դրա ամենակարևոր մասեր կազմող հավելվածների։ Անհրաժեշտ է հասանելի դարձնել դրանք։
	
	   Որոշման նախագիծը www.e-draft.am կայքում հանրային քննարկման է տեղադրվել 29.01.2020 թ.-ին և տեխնիկական խնդիրներով պայմանավորված որոշման հավելվածները հնարավոր չի եղել տեղադրել:

